
秋分节气最经典诗句1
　　《大观秋分夕月四首》
　　隋代：佚名
　　名稽汉务，歌参唐宗。
　　往于卿少，乘秋气中。
　　周天而行，行如妹之崇。
　　可飞霞佩，下瑠璃宫。
　　《中秋对月》
　　唐·李频　　　　　　　　　　　　　　　　　　　　　　　　　　
　　秋分一夜停，阴魄最晶荧。
　　好是生沧海，徐看历杳冥。
　　层空疑洗色，万怪想潜形。
　　他夕无相类，晨鸡不可听。
　　《咏廿四气诗秋分八月中》
　　唐·元稹　　　　　　　　　　　　　　　　　　　　　　　　　　　　　　　　　　　　　　　　　　　　
　　琴弹南吕调，风色已高清。
　　云散飘飖影，雷收振怒声。
　　乾坤能静肃，寒暑喜均平。
秋分节气最经典诗句2
　　《依韵奉和司徒侍中庚戌秋分》
　　宋·强至　　　　　　　　　　　　　　　　　　　　　　　　　　　　　　　　　　　　　　
　　金气才分向此朝，天清林叶拟辞条。
　　三秋半去吟蛩逼，百感中来酝蚁消。
　　候早初逢旬甫浃，月圆前距望非遥。
　　如今昼夜均长短，占录无劳史姓谯。
　　《秋分日偶成》
　　宋·洪炎　　　　　　　　　　　　　　
　　洪崖山下一臞儒，碧玉岩边抱病夫。
　　永日翛然无复事，人欺憔悴鬼揶揄。
　　《以湖州酥秀州木犀面油太和石本观音像送莫万》
　　
　　【宋】赵蕃　　　　
　　天教桂蕊擅秋分，只道非秋无复存。
　　底事兰开梅落际，忽于膏饰见追魂。
　　《水调歌头》　　　　　　　　
　　【宋】牟巘
　　叔父茅封贵，先帝棣华亲。
　　平生为善最乐，夙德宛天人。
　　玉叶金枝方茂，瑶沼丹壶如画，
　　光景镇长新。　　　　　　　　　　
　　五福一日寿，万象总皆春。
　　正秋分，记初度，绂缠麟。
　　传宣来自绛阙，瑞采蔚轮囷。
　　乐有钧天九奏，尊有仙家九酝，
　　翠釜紫驼珍。　　　　　　　　　　
　　笑把南山指，还以祝严宸。

　　《秋分前三日偶成》
　　【宋】释文珦　　　　　　　　　　
　　秋光几一增，在候已无雷。
　　显气凝为露，嘉禾秀出胎。
　　燕衔余暑去，虫唤嫩寒来。
　　泡影非能久，流光又苦催。
　　《癸未中秋》
　　【宋】杨公远
　　凉入郊墟暑渐微，奈何节序暗推移。
　　景逢三五秋分夜，光异寻常月满时。
　　按舞霓裳仙绰约，长舂灵药兔迷离。
　　广寒宫桂花空发，近世无人折一枝。

　　《秋分》　　　　　　　　
　　左河水
　　暑退秋澄气转凉，日光夜色两均长。
　　银棉金稻千重秀，丹桂小菊万径香。
　　《点绛唇》
　　(北宋)谢逸　　　　　　　　
　　金气秋分，风清露冷秋期半。
　　凉蟾光满，桂子飘香远。
　　素练宽衣，仙仗明飞观。
　　霓裳乱，银桥人散。
　　吹彻昭华管。
　　《秋分后顿凄冷有感》
　　(宋)陆游　　　　　　　　　　　　
　　今年秋气早，木落不待黄，
　　蟋蟀当在宇，遽已近我床。
　　况我老当逝，且复小彷徉。
　　岂无一樽酒，亦有书在傍。
　　饮酒读古书，慨然想黄唐。
　　耄矣狂未除，谁能药膏肓。

　　《秋分日忆用济》　　　　　　　　　　
　　(清)紫静仪　　　　　　　　　　
　　遇节思吾子，吟诗对夕曛。燕将明日去，秋向此时分。
　　逆旅空弹铗，生涯只卖文。归帆宜早挂，莫待雪纷纷。
　　《夜喜贺兰三见访》
　　(唐)贾岛
　　漏钟仍夜浅，时节欲秋分。泉聒栖松鹤，风除翳月云。
　　踏苔行引兴，枕石卧论文。即此寻常静，来多只是君。
　　送僧归金山寺
　　(唐)马戴　　　　　　　　　　　　
　　金陵山色里，蝉急向秋分。
　　迥寺横洲岛，归僧渡水云。
　　夕阳依岸尽，清磬隔潮闻。
　　遥想禅林下，炉香带月焚。
　　依韵奉和司徒侍中庚戌秋分
　　(宋)强至　　　　　　　　　　　　
　　金气才分向此朝，天清林叶拟辞条。
　　三秋半去吟蛩逼，百感中来醖蚁消。
　　候早初逢旬甫浃，月圆前距望非遥。
　　如今昼夜均长短，占录无劳史姓谯。

